Журам батлах тухай
Монгол Улсын Хөдөлмөрийн аюулгүй байдал, эрүүл ахуйн тухай хуулийн 9, 11, 18, 27, 28, 35 дугаар зүйл, Хөдөлмөрийн сайдын 2015 оны А/114 дүгээр тушаалыг тус тус үндэслэн ТУШААХ нь:
1. Хөдөлмөрийн аюулгүй байдал, эрүүл ахуйн асуудал хариуцсан орон тооны бус зөвлөлийн бүрэлдэхүүнийг нэгдүгээр, ажиллах журмыг хоёрдугаар, дүрмийг гуравдугаар хавсралтаар шинэчлэн баталсугай.
2. Хөдөлмөрийн аюулгүй байдал, эрүүл ахуй, хөдөлмөрийн нөхцөл, ажлын байрны эрсдлийг бууруулах, мэргэжлийн онцлогоос шалтгаалсан өвчнөөс урьдчилан сэргийлэх арга хэмжээг төлөвлөн үйл ажиллагааг тасралтгүй зохион байгуулахыг орон тооны бус зөвлөлийн дарга /Ц.Жавзан-Орлом/-д үүрэг болгосугай
3. Орон тооны бус зөвлөлийн үйл ажиллагааг мэргэжил арга зүйгээр ханган, хяналт тавьж ажиллахыг Дотоод ажлын албаны дарга / Н.Эрдэнэзаяа/-д, хамтран ажиллахыг Үйлдвэрчний эвлэлийн хорооны дарга /......../-д тус тус даалгасугай
4. Тушаалын хэрэгжилтэнд хяналт тавьж ажиллахыг захиргаа стратеги төлөвлөлт харицсан орлогч дарга /Э.Гэрэлмаа/-д даалгасугай.

НЭГДСЭН ЭМНЭЛГИЙН ХӨДӨЛМӨР АЮУЛГҮЙ БАЙДАЛ, ЭРҮҮЛ АХУЙН ОРОН ТООНЫ БУС ЗӨВЛӨЛИЙН АЖИЛЛАХ ЖУРАМ
НЭГ. НИЙТЛЭГ ҮНДЭСЛЭЛ
1.1Эрүүл аюулгүй ажлын байрыг бий болгох, ажилчдыг үйлдвэрийн осол мэргэжлээс шалтгаалсан өвчнөөс урьдчилан сэргийлэх, аюулгүй орчинд ажиллах нөхцөлийг бүрдүүлэхэд оршино.
ХОЁР. ЖУРМЫН ЗОРИЛГО
2.1 Монгол Улсын Хөдөлмөрийн аюулгүй байдал, эрүүл ахуйн тухай хуулийн 27 дугаар зүйлийн 2 дахь хэсэг, Хөдөлмөрийн сайдын 2015 оны А/114 дүгээр тушаалын дагуу “Хөдөлмөрийн аюулгүй байдал, эрүүл ахуйн орон тооны бус зөвлөл” байгуулах, байгууллагын түвшинд хөдөлмөрийн нөхцлийг сайжруулах, эрүүл аюулгүй ажлын байрыг бий болгох, ажлын зохистой орчинг бүрдүүлэх, үйлдвэрлэлийн осол, хурц хордлого, мэргэжлээс шалтгаалах өвчнөөс сэргийлэх, хууль тогтоомжийн хэрэгжилтийг хангуулах үйл ажиллагааг уялдуулан зохицуулахад оршино. 
ГУРАВ. НЭР ТОМЪЁОНЫ ТАЙЛБАР
3.1. “Хөдөлмөрийн аюулгүй байдал, эрүүл ахуй” гэж хөдөлмөрлөх явцад хүний ажиллах чадвар, эрүүл мэндийг хэвээр хадгалах, эрүүл, аюулгүй нөхцөлийг бүрдүүлэхэд чиглэсэн нийгэм, эдийн засаг, зохион байгуулалт, техник, технологи, ариун цэвэр, эрүүл ахуйн арга хэмжээ авах, эмчлэх, сувилах, нэхэн сэргээх, эрсдэлээс хамгаалах үйл ажиллагааг 
3.2. “Хөдөлмөрийн аюулгүй байдал” гэж хөдөлмөрлөх явцад хүний эрүүл мэнд, хөдөлмөрлөх чадварт үйлдвэрлэлийн аюултай, хортой хүчин зүйлийн нөлөөллийн түвшин нь эрүүл ахуйн зөвшөөрөгдсөн хэмжээнээс хэтрээгүй байх
3.3. “Хөдөлмөрийн эрүүл ахуй” гэж хөдөлмөрлөх явцад хими, физик, биологийн хүчин зүйлээс шалтгаалан хүний бие махбод, мэдрэл сэтгэхүйд өөрчлөлт орж өвчлөх, хөдөлмөрийн чадвараа түр болон бүрэн алдахаас урьдчилан сэргийлэхэд чиглэсэн үйл ажиллагааг
3.4. “Хөдөлмөрийн нөхцөл” гэж хөдөлмөрлөх явцад хүний ажиллах чадвар, эрүүл мэндэд дагнасан буюу хамссан байдлаар нөлөөлөх ажлын байрны болон үйлдвэрлэлийн орчныг
3.5. “Үйлдвэрлэлийн хортой хүчин зүйл” гэж хүний эрүүл мэндэд нөлөөлж, өвчлүүлэх, сэтгэхүйд өөрчлөлт оруулах, хөдөлмөрлөх чадварыг бууруулах, мэргэжлийн өвчин бий болгох уршиг бүхий үйлдвэрлэлийн хүчин зүйлийг
3.6. “Ажлын байран дахь эрсдэл” гэж иргэнийг үйлдвэрлэлийн осол, хурц хордлого, мэргэжлээс шалтгаалах өвчинд хүргэж болзошгүй ажлын байрны нөхцлийг
3.7. “Хурц хордлого” гэж цацраг болон биологийн идэвхт бодис, химийн хорт бодисын нөлөөгөөр хурц, цочмог хэлбэрээр богино хугацаанд хордохыг
3.8. “Тусгай хувцас” гэж үйлдвэрлэлийн хортой, аюултай хүчин зүйлийн нөлөөллөөс хамгаалах зориулалт бүхий хувцас, гутал, малгай, бээлий зэрэг хэрэгслийг
3.9. “Нэг бүрийн хамгаалах хэрэгсэл” гэж үйлдвэрлэлийн хортой, аюултай хүчин зүйлийн нөлөөллөөс ажилтныг хамгаалах зориулалт бүхий хэрэгслийг
3.10. “Үйлдвэрлэлийн тоног төхөөрөмжийн аюулгүй байдал” гэж зураг төсөл, техникийн баримт бичигт заасан нөхцлийн дагуу тоног төхөөрөмжийг ажиллуулахад хөдөлмөрийн аюулгүй ажиллагааны шаардлага хангасан байхыг
ДӨРӨВ. ЗӨВЛӨЛИЙН ЭРХ ҮҮРЭГ
4.1. Байгууллагын удирдлагаас ажилчдын хөдөлмөрлөх эрхийн талаас хүлээсэн үүргээ хэрхэн биелүүлж байгаа тухай мэдээлэл, тайлан авах, болзошгүй осол гэмтэл, өвчлөлөөс урьдчилан сэргийлэх арга хэмжээ авах, хууль тогтоомж зөрчсөн албан тушаалтанд, ажилтанд хариуцлага хүлээлгэх талаар санал болгох
4.2. Бүх тасаг, нэгжийн ажлын байрны ажилтнаас ажлын байрны хөдөлмөрийн нөхцөл, үйлдвэрлэлийн осол, мэргэжлээс шалтгаалах өвчин, аюултай, хортой хүчин зүйлсийн тухай мэдээлэл авах, хөдөлмөрийн аюулгүй ажиллагаа, эрүүл ахуйн талаар гаргасан хууль дүрэм, заавар, журмын биелэлтэд үнэлгээ хийж, илэрсэн тохиолдлыг мэдээллэх, арилуулах
4.3. Хөдөлмөрийн аюулгүй байдал, эрүүл ахуйн талаар авч хэрэгжүүлэх арга хэмжээ, ажлын байрны үзлэг, аюулыг мэдээлэх хуудсаар мэдээлэгдэж буй аюул, мэдээллийг нэгтгэн дүгнэж, санал зөвлөмж гаргах
4.4. Хөдөлмөрийн аюулгүй байдал, эрүүл ахуйн үйл ажиллагаа, хууль, журам, стандарт, хөтөлбөрийн талаар мэдээ мэдээллийг нийт ажилчдад сурталчлах, сэрэмжлүүлэх
4.5. Ажлын нөхцөл, мэргэжлийн онцлогт тохирсон тусгай хувцас, хамгаалах хэрэгслийг ажилтанд олгох, чанар, зохистой хэрэглээнд хяналт тавих
4.6. Ажилчдыг аюулгүй ажиллагааны зааварчилгаагаар хангах, ажилтны хөдөлмөрийн аюулгүй ажиллагааны мэдлэг, хандлагыг дээшлүүлэх сургалтыг хөтөлбөрийн дагуу зохион байгуулахад дэмжлэг туслалцаа үзүүлэх
4.7. Техник, Тоног төхөөрөмжийн аюулгүй ажиллагааны зааврыг шинэчлэн боловсруулах, аюулгүй ажиллах нөхцөл, эрүүл ахуйн шаардлагыг хангуулах, батлагдсан стандартыг мөрдүүлэхэд мэргэжил арга зүйгээр хангаж хамтын уялдаа холбоо сайжруулах
ТАВ. ХӨДӨЛМӨРИЙН АЮУЛГҮЙ БАЙДАЛ, ЭРҮҮЛ АХУЙН ТАЛААР АЖИЛ ОЛГОГЧИЙН ЭРХ, ҮҮРЭГ
5.1 Ажил олгогчийн эрх
5.1.1 Хөдөлмөрийн аюулгүй байдал, эрүүл ахуйн асуудал хариуцсан зөвлөл байгуулах, ажилтныг ажилд томилох, ажлаас чөлөөлөх
5.1.2 Хөдөлмөрийн аюулгүй байдал, эрүүл ахуйн талаар авч хэрэгжүүлэх арга хэмжээ, түүний хэрэгжилтэд хяналт тавих
5.1.3 Хөдөлмөрийн аюулгүй байдал, эрүүл ахуйн дүрэм, журмыг зөрчсөн ажилтанд Хөдөлмөрийн аюулгүй байдал, эрүүл ахуйн  тухай хууль, Хөдөлмөрийн тухай хууль болон бусад хууль тогтоомж, байгууллагын дотоод журамд заасан хариуцлага хүлээлгэх
5.2 Ажил олгогчийн үүрэг
5.2.1 Хөдөлмөрлөх үйл ажиллагааны явцад хүний амь нас, эрүүл мэндэд сөрөг аюултай нөхцөл байдал бий болсон тохиолдолд уг үйл ажиллагааг яаралтай зогсоож, аюултай нөхцөл байдлыг шуурхай арилгах
5.2.2 Ажилтанд хөдөлмөрийн аюулгүй байдал, эрүүл ахуйн талаар мэдлэг олгох, сургалт зохион байгуулах, хөдөлмөрийн аюулгүй байдал, эрүүл ахуйн талаарх мэдлэгийг жил бүр шалгах, аюулгүй ажиллагааны зааварчилгаа өгөх, сургалтанд хамрагдаагүй, зааварчилгаа аваагүй, шалгалт өгөөгүй ажилтнаар ажил үүрэг гүйцэтгүүлэхгүй байх.
5.2.3 Хөдөлмөрийн аюултай хортой нөхцөлд ажил үүрэг гүйцэтгэдэг ажилтныг хор саармагжуулах бодис, хүнсний бүтээгдэхүүн, хоолоор хангах асуудлыг судалж, хэрэгжүүлэх арга хэмжээ авах
5.2.4 Үйлдвэрлэлийн осол, хурц хордлого, мэргэжлээс шалтгаалсан өвчний тухай тогтоосон журмын дагуу мэдээллэх, судлан бүртгэх, урьдчилан сэргийлэх сургалт, сурталчилгаа зохион байгуулах, осол хордлого гарсан тохиолдолд анхны тусламж үзүүлэх, хойшлуулашгүй арга хэмжээг авч хэрэгжүүлэх
ЗУРГАА. АЖИЛ, ХӨДӨЛМӨР ЭРХЭЛЖ БАЙГАА АЖИЛТНЫ ЭРХ, ҮҮРЭГ
6.1 Ажил, хөдөлмөр эрхэлж байгаа ажилтны эрх
6.1.1 Хөдөлмөрийн аюулгүй байдал, эрүүл ахуйг хангах талаар ажил олгогч, хамтын болон хөдөлмөрийн гэрээгээр хүлээсэн үүргийг биелүүлээгүй тохиолдолд ажил олгогчид шаардлага тавих, ажил гүйцэтгэхээс татгалзах, холбогдох байгууллагад мэдээлэх
6.1.2 Ажлын онцлогт тохирсон ажлын хувцас, хамгаалах хэрэгслээр хангуулах
6.1.3 Хуулиар олгогдсон хөнгөлөлт эдлэх
6.2 Ажил, хөдөлмөр эрхэлж байгаа ажилтны үүрэг
6.2.1 Хөдөлмөрийн аюулгүй байдал, эрүүл ахуйн стандарт, дүрэм, заавар, технологийн горимыг чанд мөрдөх, ажил үүргээ осол эндэгдэлгүй гүйцэтгэх арга барил, мэргэжлийн ур чадвар эзэмшихийн хамт осол гэмтэл, мэргэжлийн хордлогоос сэргийлэх, болзошгүй аюул ослын үед анхны тусламж үзүүлж чаддаг байх
6.2.2 Техник, тоног төхөөрөмжийн хэвийн ажиллагаа алдагдах, ашиглалт, аюулгүй ажиллагааны дүрэм, заавар зөрчигдсөн тухай эмнэлгийн тоног төхөөрөмжийн инженерт яаралтай мэдээллэх
6.2.3 Хөдөлмөрлөх үүргээ биелүүлэх явцад амь нас, эрүүл мэндэд сөрөг нөлөөлөх нөхцөл бий болсон тохиолдолд аюулгүй ажиллагааны заавар, дүрэмд заасны дагуу шуурхай арга хэмжээ авах
6.2.4 Жил бүрийн урьдчилан сэргийлэх үзлэг, шинжилгээ, дархлаажуулалтад идэвхтэй хамрагдаж эрүүл мэндээ хамгаалах
6.2.5 Байгууллагаас олгосон ажлын хувцас, бие хамгаалах хэрэгслийг бүрэн хэрэглэх
6.2.6 Хөдөлмөрийн аюулгүй байдал, эрүүл ахуйн талаар мэдлэг олгох сургалтад хамрагдах, ажил үүргээ гүйцэтгэхдээ аюулгүй ажиллагааны зааварчилгаа авч хэвших
6.2.7 Өөрийгөө болон бусдыг аюул, эрсдэлд учруулахгүй байх
6.2.8 Байгууллагаас зохион байгуулж байгаа олон нийтийн үйл ажиллагаа, дасгал хөдөлгөөнд идэвхтэй хамрагдах
ДОЛОО. ҮЙЛДВЭРЛЭЛИЙН ОСОЛ СУДЛАН БҮРТГЭХ
7.1 Үйлдвэрлэлийн осол, хурц хордлого гарснаас хойш 48 цагийн дотор судлан бүртгэж, акт үйлдэн, гишүүд гарын үсэг зурж, байгууллагын тамга, тэмдэг дарж баталгаажуулан ажлын 3 өдөрт багтаан холбогдох актыг хөдөлмөрийн болон хөдөлмөрийн эрүүл ахуйн хяналтын улсын байцаагчид хүргүүлнэ. Актад үйлдвэрлэлийн осол, хурц хордлого гарахад хүргэсэн шалтгаан, хүчин зүйлийг тогтоож, осолдогчийн гаргасан тайлбарыг хавсаргана.
7.2 Үйлдвэрлэлийн осол, хурц хордлогыг судалж тогтоосон акт, дүгнэлтийг 4 хувь үйлдэж, осолдогч буюу түүний гэр бүлийн хүмүүст харъяа дүүргийн нийгмийн даатгалын хэлтэст, хөдөлмөрийн буюу хөдөлмөрийн эрүүл ахуйн хяналтын улсын байцаагчид ажлын 3 өдөрт багтаан тус бүр 1 хувийг өгнө 1 хувийг ажил олгогч хадгална. 
7.3 Үйлвэрлэлийн осолд тооцохгүй гэж тогтоогдсон бол актын баруун доод буланд “Осолдогчийн буруугаас болсон” гэсэн тэмдэглэгээ хийж, ажил олгогч гарын үсэг зурж баталгаажуулна. 
7.4 Үйлдвэрлэлийн осол, хурц хордлого гарснаас хойш 6 сарын хугацаа өнгөрсөн тохиолдолд үйлдвэрлэлийн ослын акт нөхөн тогтоохгүй
НАЙМ. ЗӨВЛӨЛИЙН ХУРАЛ
8.1 Зөвлөлийн хурлыг улирал тутам, гишүүдийн 60 хувиас дээш ирцтэйгээр, хурлаар хэлэлцэх асуудал, төлөвлөгөөний дагуу зөвлөлийн дарга хөтлөн явуулна.
8.2 Хурлын товыг хурал болохоос 5 хоногийн өмнө гишүүдэд мэдэгдэнэ.
8.3 Нарийн бичгийн дарга нь хурлаар хэлэлцсэн асуудлын талаар тэмдэглэлийг гараар буюу компьютероор дэлгэрэнгүй хөтөлж, 3 хоногийн дотор бэлэн болгож, хуралд оролцсон гишүүдээр гарын үсэг зуруулж бэлэн болгоно. 
8.4 Хурлын шийдвэрийн биелэлтийг тусгайлан үүрэг авсан болон уг асуудлыг шийдвэрлүүлсэн гишүүн хариуцна.
ЕС. ДОТООД ХЯНАЛТ
9.1 Хөдөлмөрийн аюулгүй байдал, эрүүл ахуй хариуцсан орон тооны бус зөвлөл нь тасаг нэгжийн хөдөлмөрийн аюулгүй байдал, эрүүл ахуйн төлөвлөгөөний биелэлтэд дотоодын хяналт тавина
9.2 Дотоодын хяналтыг тогтмол хийж, хяналтын явцад илэрсэн зөрчлийг арилгах арга хэмжээг авч ажиллана. 
АРАВ. ТАЙЛАН ТООЦОО
10.1 Орон тооны бус гишүүд хөдөлмөрийн аюулгүй байдал, эрүүл ахуйн чиглэлээр хийсэн ажлыг хагас болон бүтэн жилээр орон тооны бус зөвлөлийн даргад тайлагнана.








ХӨДӨЛМӨРИЙН АЮУЛГҮЙ АЖИЛЛАГАА, ЭРҮҮЛ АХУЙН ДҮРЭМ
Нэг. Нийтлэг үндэслэл
1.1 Эмч, эмнэлгийн ажилтны аюулгүй орчинд ажиллах нөхцлийг бүрдүүлэх, хөдөлмөрлөх явцад хүний эрүүл мэндэд хохирол учруулж болох аливаа сөрөг нөлөөллөөс урьдчилан сэргийлэхэд энэхүү дүрмийг мөрдөж ажиллана. Энэхүү дүрмийг байгууллагын ажилтан бүр дагаж мөрдөнө. Дүрмийн хэрэгжилтэд Хөдөлмөрийн аюулгүй байдал, эрүүл ахуйн орон тооны бус зөвлөл хяналт тавина. 
Хоёр. Хөдөлмөрийн аюулгүй ажиллагаа, эрүүл ахуйн шаардлага
2.1 Өрөө нь агааржуулалт сайтай байх
2.2. Ажлын байрны гэрэлтүүлэг бүрэн хангагдсан байх
2.3 Өрөөний чийгшил доод хэмжээ 35%, дээд хэмжээ 65% байх
2.4. Өрөөний талбай нэг хүнд ноогдох хэмжээ 4.5 мкв байх
2.5. Өрөөний температур +18 - +24°С хэмжээтэй байх
2.6. Өрөөний гэрэлтүүлэг 60-6000 люксээс ихгүй байх
2.7. Өрөөний дуу шуугиан 30-40 дБ –ээс ихгүй байх

Гурав. Тоног төхөөрөмжийн аюулгүй байдалд тавигдах шаардлага
3.1.  Эмнэлгийн тоног төхөөрөмжтэй харьцах ажилтан нь мэргэшсэн байх
3.2. Тоног төхөөрөмж нь эвдрэл, гэмтэлгүй бүрэн бүтэн байх
3.3. Тоног төхөөрөмж бүрт аюулгүй ажиллагааны зааварчилгааг ил тод байршуулсан байх
3.4. Тоног төхөөрөмж бүрт ашиглалт, ажиллагааны техник ашиглалтын паспорт хөтлөх
3.5. Ажилтан нь ажил гүйцэтгэхдээ тоног төхөөрмжийн аюулгүй ажиллагааны зааварчилгаа авсан байх
Дөрөв. Цахилгаан щитны аюулгүй байдалд тавигдах шаардлага
4.1. Цахилгаан щитны өрөөний хаалгыг цоожтой байлгах
4.2. Цахилгаан щитны өрөөний түлхүүрийг цахилгаанчинд хариуцуулах
4.3. Цахилгаан щитны өрөөнд аюулгүй ажиллагааны дүрэм, схем зургийг ил байршуулж, баримталж ажиллах
4.4. Цахилгаан щитны өрөөнд гал гаргахыг хориглоно.
Тав. Тасаг нэгжийн эрхлэгч нарын үүрэг
5.1. Хөдөлмөрийн аюулгүй ажиллагаа, эрүүл ахуйн дүрэм журмыг дагаж мөрдөх
5.2. . Хөдөлмөрийн аюулгүй ажиллагаа, эрүүл ахуйн талаар эмч, эмнэлгийн мэргэжилтнүүдэд, ажилчидад сургалт, сурталчилгаа зохион байгуулах
5.3. Эмнэлгийн тусламж үйлчилгээнд баримтлах хөдөлмөр хамгаалал, эрүүл ахуй, аюулгүй ажиллагааны гарын авлагыг тусламж үйлчилгээндээ хэрэгжүүлж хэвшүүлэх
5.4. Эмч, эмнэлгийн ажилтан болон үйлчлүүлэгч нарт тоног төхөөрөмжийн аюулгүй ажиллагаа, осол гэмтлээс урьдчилан сэргийлэх арга хэмжээг зохион байгуулах
5.5. Эмч, эмнэлгийн ажилтныг хөдөлгөөний хомсдол, ажлын байрны стрессээс урьдчилан сэргийлэх зорилгоор тасралтгүй дасгал хөдөлгөөнд хамруулах
Зургаа. Хөдөлмөрийн аюулгүй ажиллагаа, эрүүл ахуйн дүрмийг дагаж мөрдөхөд эмч, эмнэлгийн ажилтны үүрэг, оролцоо
6.1. Хөдөлмөрийн аюулгүй байдлын сургалтад заавал хамрагдаж, шалгалт өгч аюулгүй ажиллагааны зааварчилгаа авсан байх
6.2. Эрүүл мэндийн урьдчилан сэргийлэх үзлэг, шинжилгээнд заавал хамрагдах
6.3. Ажлын тусай хувцас, хамгаалах хэрэгслийг зориулалтын дагуу хэрэглэх
6.4. Ажил, үүргээ осол аюулгүй гүйцэтгэх арга барил, мэргэжлийн ур чадвар эзэмших, осол гэмтэл хурц хордлогоос сэргийлэх, болзошгүй аюул, ослын үед анхны тусламж үзүүлэх чадвар эзэмшсэн байх
6.5. Өөрийгөө болон бусдыг аюултай эрсдэлд учруулахгүй байх, аюул эрсдлээс урьдчилан сэргийлэх арга хэмжээ эзэмшсэн, аюулын үнэлгээ хийх чадвартай байх
6.6. Хэвийн бус нөхцөлд ажиллагсад ажлын байрны үнэлгээ өгөх эрх бүхий мэргэжлийн байгууллагаар хэмжилт хийлгэх
6.7. Ажлын хувцастай гадагш гарч бусдад халвдар хамгаалал тараахгүй байх
Долоо. Хөдөлмөрийн аюулгүй ажиллагааны нийтлэг заавар
7.1. Ажилтан нь ажлаа осол эндэлгүй гүйцэтгэх тоног төхөөрөмжийн аюулгүй ажиллагааны зааварчилгаатай танилцаж, гарын үсэг зурах
[bookmark: _GoBack]7.2. Ажил гүйцэтгэхдээ аюулгүй ажиллах бүх нөхцлийг бүрэн хангасны дараа ажлаа эхлэх
7.3. Ажил гүйцэтгэхийн өмнө халдвар хамгааллын иж бүрэн хувцасаар хангагдсан байна. 
7.4. Чийглэг, нойтон орчинд ажил гүйцэтгэхгүй байх
7.5. Гэмтэлтэй тоног төхөөрөмж ашиглахгүй, ажиллуулахгүй байх
7.6. Тухайн ажлын байранд байрлуулсан аюулгүй ажиллагааны заавар, анхаарах тэмдгүүд, дохиоллуудтай урьдчилан танилцсан байх
7.7. Байгууллагын дээвэр дээр ажил гүйцэтгэхдээ хамгаалалтын бүс, малгай, хальтардаггүй ултай гутал өмссөн байх
7.8. Ажилтан нь ажлын байранд эд юмс зөөхдөө болгоомжтой байх
7.9. Ажил дууссаны дараа хэрэглэсэн бүх цахилгаан хэрэгслийг зааврын дагуу унтраах, үйлдлээ шалгах
Найм. Аюулгүй ажиллагааны зааварчилгаа өгөх дараалал
8.1. Урьдчилсан зааварчилгаанд хөдөлмөрийн хууль тогтоомж, хөдөлмөрийн аюулгүй ажиллагаа, эрүүл ахуйн дүрэм, заавар, дотоод журам, техникийн аюулгүй ажиллагаа, галын аюулгүй байдал, хувийн хамгаалах хэрэгсэл зэрэг хамаарна. Урьдчилсан зааварчилгааг Хөдөлмөрийн аюулгүй байдал, эрүүл ахуйн ажилтан өгнө. 

8.2. Тасаг нэгжийн эрхлэгч нар ажлын байран дахь анхан шатны зааварчилгааг: 
8.2.1. Ажилд шинээр орсон
8.2.2 Үйлдвэрлэлийн дадлага хийхээр ирсэн оюутан сурагчдад
8.2.3 Ажлын байр өөрчлөгдсөн ажилтанд тус тус өгөх

8.3 Ажлын байран дахь анхан шатны зааварчилгаанд тухайн ажилтны ажлын байрны гүйцэтгэх ажлын онцлог, машин, техник, багаж хэрэгсэл, ашиглах болон ажлын явцад үүсч болох сөрөг хүчин зүйл, түүнээс хамгаалах хэрэгсэл, тэдгээрийг ашиглах заавар, аюулгүй ажиллагааны арга барил, даралтад сав, шугам хоолой, цахилгаан тоног төхөөрөмжийн ашиглалт, аюулгүй ажиллагааны шаардлага, галын аюулгүй байдлыг хангах журам, гал түймэр гарсан үед авах арга хэмжээ, гал унтраах хэрэгсэл, тэдгээрийг ашиглах, хадгалах зэрэг хамаарна.
8.4 Давтан зааварчилгааг шинэ технологи, тоног төхөөрөмж, багаж хэрэгсэл нэвтрүүлэх, хөдөлмөрийн нөхцөл өөрчлөгдөх, ХАБЭА-н дүрэм, заавар шинэчлэгдэж өөрчлөгдөх үед давтан зааварчилгааг өгөх, ээлжит хугацаанаас нь өмнө өгнө.
8.5 Хөдөлмөрийн аюулгүй ажиллагаа, эрүүл ахуйн дүрэм, зааврыг ноцтой зөрчсөн хүмүүс буюу хөдөлмөрийн осол, мэргэжлээс шалтгаалсан өвчин, хурц хордлого гарсан, тасаг клиникийн ажил нарт, мөн 1 сараас илүү хугацаагаар ажлаас хөндийрч яваад эргэж ажилдаа орсон ажилтанд ээлжит бус давтан зааварчилгаа өгөх
8.6 Аюултай ажил гүйцэтгэдэг хүмүүст ажлын байран дахь өдөр тутмын зааварчилгаа өгнө. Ажлын байран дахь өдөр тутмын зааварчилгаа нь товч тодорхой байх ба ажил эхлэхийн өмнө бичгээр өгөгдөнө. 

Ес. Хүлээлгэх хариуцлага
9.1 Хөдөлмөрийн аюулгүй ажиллагаа, эрүүл ахуйн дүрмийг зөрчсөн ажилтнуудад Хөдөлмөрийн тухай хууль, байгууллагын дотоод журамд заасан хариуцлага хүлээлгэнэ.
